; & Sashen Hulda da Jama’a na Ofishin Jakadancin Amirka A Nijeriya,
i Lamba 1075, Titin Diplomatic Drive, Birnin Abuja.
Wayar Tarho: 09-461-4000. Yanar-gizo:

http://nigeria.usembassy.gov

Jawabin Ambassador James F. Entwistle A
Bude Taron Kara Wa Juna Ilmi Kan “Dauko
Rahotannin Inganta Mulkin Demokradiya A

Karkara Lokacin Zaben 2015”

Barka da Asuba,

Ni, James Entwistle, Jakadan Kasar Amirka, a wannan gagarumar Kasar ta ku,
Nijeriya, ina farin cikin gaida ku Ambassador — manema labaru daga dukan
jihohin Arewaci da kuma Babban Birnin Tarayyar, da ku ka hallara a Kaduna, a
wannan makon, domin tacewa da kuma sanin makamar sababbin dabarun dauko
rahotannin zabe. Na ji dadin yadda, da dama, daga cikinku, suka zo daga arewa
maso gabas, domin halartar wannan taron, na Kara wa juna ilmi, duk da rashin
harkokin tsaro.

Kamar, kamar kwanaki 33 ne, suka rage, na fara gudanar da babban zaben 2015.
Wadannan zabubbuka ne za su bayar da wata gagarumar damar da Nijeriya za ta
nuna martabobin mulkin demokradiya da kuma cibiyoyinsa. Kasar Amirka, na
matukar goyon bayan gudanar da zaben adalci, mai ma’ana, da ya Kunshi dukan
sharuddan harkokin zabe. Za mu ci gaba da yin kira ga jama’ar Nijeriya, na da su
kauce wa bayar da shawarwari da haddasawa, ko kuma amincewa da tashin
hankali, kafin zaben da lokacinsa da kuma bayansa. Muna roKon jam’iyyun siyasa,
da ma gwamnati, da su tabbatar da dukan wadanda suka yi rajista, sun yi zabe, ba
tare da wata tsangwama ba. Domin kuma shimfidar irin abinda zai faru, dole,
shugabannin siyasar Nijeriya — da ma daukacin wanda ke bukatar yin shugabanci
— da su kauce wa yin kausasan furuci da ma goyon bayan duk abinda zai kawo
tashin hankali.

Amma, kafofin watsa labaru na da muhimmiyar rawar da za su taka, a wannan
fannin.

Taken wannan taron ya bayyana cewa: “Dauko rahotannin gina martabar mulkin
demokradiya, a zaben 2015.”

A kowace Kasa, dauko rahotannin zabe ba Karamin aiki ba ne, ga manema labaru.
Ana sa ran manema labarun za su kasance Kwararrun da za su rika dauko



rahotannin, yadda doka ta shimfida — daga irin yadda dokar ke gudanar da yadda
zaben ke tafiya, har ya zuwa lokacin da za a Kidaya Kuri’u. Manema labaru ke da
alhakin bayar da labarun al’amurran da masu jefa Kuri’a ke son ‘yan siyasa su
magance — da kuma taimakawa masu rike da mukamai, wajen bayyana abubuwan
da za su yi, a yaKin neman zabe. Masu karanta labarunku, da masu gani da ji, da
ma shafukan yanar-gizo, sun dogara ne, da irin yadda za ku hakiKance, da kuma
yin adalci ga ‘yan takara da jam’iyyun siyasa, da kuma fayyace bayanan manufofi,
domin yadda masu jefa Kuri’u za su je ga akwatunan jefa Kuri’a, da cikakken
bayanin irin yadda za su gudanar da zaben.

Don haka, ingantaccen aikin jarida, shine tushen zaben da zai kare ‘yancin dukan
jama’ar Nijeriya, da kuma yin amfanin da akwatunan zabe, don bayyana ra’ayoyi
da kuma damuwar al’ummarsu — aikin da zai taimaka wajen haifar da tsayayyar
gwamnatin demokradiya, ba tare da wane dan takara ne ya lashe zabe ba.
Kwararrun kafofin watsa labaru na daga cikin al’amurran tallafa wa gudanar da
harkokin zaben adalci da amana, wanda zai Kunshi kowa, a shika-shikan harkokin
mulkin demokradiyyar da dukan jam’iyyun siyasa da ‘yan takara da kuma cibiyoyi
za su bi. Aikinku, na tattare da dimbin hakKi, da kuma yadda za a gudanar da
harkokin zaben, wanda ya dogara ne da irin yadda aka tsara, da kuma aikin da za
ku yi.

Abokan Nijeriya da aminanta, a dukan fadin duniya, na kuma taimaka wa, domin
tabbatar da ganin an gudanar da zaben na 2015, lami lafiya, cikin adalci. A dukan
harkokin zaben, masu lura da harkoki, a Kasashen waje, sun kuma dogara ne da
irin yadda za ku dauko cikakkun labarun da abubuwan da ake yi, da kuma bincikar
labarun, yadda zai nuna manufofin da ake son cimma wa.

Ina son da in gode wa Kungiyar ‘Yan Jaridu ta Nijeriya, a KarKashin jagorancin
Shugabanta, Mohammed Garba da Sakatare, Shuaibu Usman Leman, kazalika da
mai gudanar da taron, tare da hadin gwiwar Ofishin Jakadancin Amirka. Ina kuma
son gode wa Kwarewar jami’in harkokin jarida da wayar da kan jama’a, Farfesa
Gary Kebbel, daga Jami’ar Nebraska-Lincoln, da ya hada hannu da mu, domin
koyar da KwakKwarar makamar aikin jarida, da kuma dabarun watsa labaru.

A Karshe, bari in sake nanata ma na cewa, Kasar Amirka tana tare da Nijeriya, a
bisa ga ci gaba da bin da take yi wa mulkin demokradiya. A matsayinmu na abokai
da kuma Kawaye. Kuna da abokai da Kawaye, da dama, dake bukatar Nijeriya ta
samu nasara a wannan tafarkin. Ina fatar karantawa da kuma jin da ganin
rahotanninku, a cikin makonni masu zuwa.
Na gode.

Akwar jawabin jakadan, da ma wadansu bayanai game da manufofi =——== x “asar Amirka, a
Nijeriya, a shafin yanar-gizo mai suna: http./nigeria.usembassy.gov.

